
SITUASAUN 
Projetu Instantáneo: 
 

 Polísia Nasionál Timor-Leste (PNTL) hetan ninia 
responsabilidade tomak ba nasaun ne’e ninia aplikasaun ba lei 
no seguransa públiku iha Marsu 2011 haktuir ho 
dezenvolvimentu kapasidade husi misaun susesiva ba pás 
Nasoins-Unidas nian. Ida ne’e mak primeiravez PNTL hetan 
ninia podér totál dezde ninia estabelesimentu iha tinan 2002. 
Ho hamenus misaun integradu Nasoins-Unidas iha Timor-Leste 
fulan Dezembru 2012 liubá, lideransa PNTL sira husu-ona apoiu 
ba UNDP atu fó apoiu hodi harii kapasidade iha area espesífiku 
iha jestaun no administrativa sira. Objetivu husi apoiu ne’e mak 
atu asegura katak rezultadu husi formasaun sira liubá ne’e no 
inisiativa apoiu sira bele konsolida no tau iha prátika enkuantu 
mós dezenvolve nafatin kapasidade atu tradúz ba planu 
estratéjiku governu nian tuir orden ne’ebé aas ba iha 
estratéjiku espesífiku polísia no planu asaun sira-nia laran. 
Apoiu kapasitasaun ne’e mós presiza atu kobre nesesidade 
espesífiku husi Komando PNTL nian no mós komplementa 
apoiu sira ne’ebé fó-ona husi parte-interesadu (stakeholder) 
sira.  

ASAUN 
Apoiu Kapasitasaun UNDP ninian suporta ba PNTL nia inisiativa 
kria-ona atu hametin kapasidade PNTL nian ba iha prestasaun 
servisu polisiamentu ba sidadaun iha Timor-Leste. Inisiativa 
espesífika atu apoiu ba transforma alto-komando hodi 
transforma sira-nia planu anuál no estratéjiku ba iha atividade 
sira ne’ebé konkreta, kualifikável no orsamentadu ne’ebé 
previzivelmente ho fundus ne’ebé efetivamente aplika ba iha 
ida-idak.. ida ne’e kompleta-ona liu-husi ekipa projetu ne’ebé 
kolokadu no servisu diretamente ho parseiru sira iha 
komponente sira tuir-mai: 

o Planu implementasaun 
o IT no jestaun dadus 
o Rekursus umanus 

 

 
 
 

o Asset no jerensiamentu ba akizisaun 
o Jestaun eskuadra 
o Relasaun públika, relasaun mídia no komunikasaun 

interna 

Titlu Projeitu: Apoiu Kapasitasaun ba Polisia 
Nasional Timor-Leste  
 
Prazu: Janeiru 2013 – Dezembru 2015 
 
Parseiru Dezenvolvimentu: UNDP 
 
Parseiru Implementador : Polisia Nasional Timor-Leste 
(PNTL) 
 
Doador sira:  UNDP, Australian Federal Police and 
Governu Japan 
 
Total Orsamentu: US$3,718,605 
 
Kontaktu:  Naldo Rei, gil.dacosta@undp.org, National 
Project Manager 

 

IMPAKTU 
Hanesan ekipa projetu atinje de’it forsa totál iha Maiu 2014 
ne’e sedu tebes atu konsidera ninia impaktu. Projetu iha, 
aleinde ne’e ajuda-ona PNTL ninia alvu atu harii kapasitasaun 
no aplika koñesimentu ne’ebé hetan iha meius prátika. Apoiu 
jerensiamentu ne’ebé lu’an hodi rezulta mudansa tanjível iha 
PNTL nia-laran. Ne’e inklui dezenvolvimentu husi planu servisu, 
hadi’a jestaun dezempeñu no asegura planu sira ne’ebé aliña 
ho objetivu estratéjiku PNTL nian no halo-ona submisaun 
orsamentu ne’ebé realístiku. Aleinde ne’e, fornese tiha-ona 
asisténsia tékniku espesífiku iha area husi implementasaun 
planeamentu, IT, jestaun rekursus umanus, jestaun eskuadra 
no relasaun públika. 
   
 

 



Rezultadu Xave Sira:   
 

o Estudu viabilidade ne’ebé hala’o kona-ba opsaun ligasaun rede-servisu atu liga quartél-jerál polísia nian ho distritu 12 sira-
seluk no mós ligasaun wireless entre quartél polísia no sub-distritu sira iha Dili. 
 

o Help-Desk IT nian ne’ebé estabelesida atu hadi’a resposta interna no asisténsia ba pedidu apoiu sira.  

 
 
 
 
 
 

  

 
o Padraun Prosedimentu Operasaun ba kartaun identidade sira ne’ebé dezenvolvidu no produsaun kartaun hahú atu servii 

ofisiál polísia sira, polísia sivíl no ofisiál reformadu sira. 
 

o Revista polísia nian ba bi-mensál atu informa polísia no komunidade kona-ba kestaun polisiamentu ne’ebé lansa-ona. 
 

o Produtu multi-mídia atu promove ofisiál PNTL feto-sira no rekrutamentu husi feto ba PNTL ne’ebé produzidu no distribuidu 
liu-husi televizaun nasionál, rádiu no mídia-sosiál. 
 

o Espozisaun fotografia ba públiku hatudu aspektu husi polisiamentu atu dada liután vizitór hamutuk 7,000 resin iha semana-
ida. 
 

o Espesialista nasionál ofisiál sivíl mak rekrutadu iha kontratu PNTL atu harii kapasidade iha IT PNTL ninian, rekursus umanus, 
aprovizionamentu, jerensiamentu eskuadra no unidade relasaun públika sira.  

United Nations Development Programme 
 www.tl.undp.org 
 

Maiu 
2014 


	SITUASAUN
	IMPAKTU

